
　識歲月興作之由也𩁹之有學舊矣今而攺建不可

　無記也化老氏之宫以爲素王之宫尤不可無記也

　桂林劉侯天錫由鄉進士職教官來治𩁹先是閩㓂

　刼焚民居而學宫巋然獨存侯懲前患凢百備禦竭

　心思恊人力於是甫定越明年以民舎之火延及學

　宫蕩然無存豈其数歟當釋奠侯即紫陽之宫從事

　既而詢其事見景泰間真人邵以正奏建紫霄觀於

　紫陽之左道童實𨽾紫霄侯嘆曰此廢宇也吾夫子

　功在萬世而吾邑一靈莫安豈其心㢤今老子既有

　祀於紫霄而此又何爲㢤宜撤而遷之况舊學淺狹

